
PREDMET: Odgovor na zastupničku inieijativu , dostavlja se 

Cijenjeni,

Zastupnica u Skupštini Kantona Sarajevo, Neira Dizdarević, je na 38. Radnoj sjednici 
Skupštine Kantona Sarajevo održanoj dana, 08.7.2021. godine u okviru tačke Dnevnog reda 
„Poslanička/zastupnička pitanja, inicijative i odgovori“, a u skladu sa čl. 213. stav 1. Poslovnika o 
radu Skupštine Kantona Sarajevo („Službene novine Kantona Sarajevo“ - Drugi novi prečišćeni 
tekst - broj: 41/12, 15/13, 47/13, 47/15, 48/16, 9/20, 4/20), uputila sljedeću zastupničku 
inicijativu:

Na osnovu člana 106. Poslovnika Skupštine Kantona Sarajevo („Službene novine Kantona 
Sarajevo'', broj 20/10, 14/11, 19/11, 7/12, 26/12), Ministarstvu predškolskog, osnovnog i 
srednjeg obrazovanja i Ministarstvu zdravstva upućujem inicijativu za angažovanje asistenata 
medicinskog smijera (medicinske sestre i tehničari) u vrtićima u nadležnosti JU Djeca Sarajeva i 
osnovnim školama, kako bi djeca sa dijagnosticiranim dijabetesom imala brzu i adekvatnu 
asistenciju prilikom uzimanja inzulinske terapije.
Ukoliko ne postoji mogućnost angažovanja asistenta, iniciram organizaciju programa obuke za 
vaspitače/ice o načinu davanja inzulina i tretmana djece oboljele od dijabetesa.

Odgovor:

Upućena inicijativa zaslužuje pažnju i u narednom periodu, u procesima izrade Zakona o 
predškolskom odgoju i obrazovanju i podzakonskih akata koji tretiraju ovu oblast, od strane 
Ministarstva za odgoj i obrazovanje Kantona Sarajevo će biti aktuelizirana.

Kako biste imali potpunu sliku o broju djece predškolskog uzrasta oboljele od dijabetesa 
obavještavamo Vas da, prema zvaničnim podacima kojima raspolaže Ministarstvo za odgoj i

obrazovanje, U JU „Djeca Sarajeva^ ukupno je troje djece koja boluju od dijabetesa Tip 1. i jedno 
dijete u privatnim predškolskim ustanovama.

Također, podsjećamo da, radi očuvanja zdravlja i brige o djeci predškolskog uzrasta, prema 
Pedagoškim standardima i normativima za predškolski odgoj i obrazovanje („Službene novine 
Kantona Šarajevo“, br. 46/16 i 12/21), za rad sa djecom od šest mjeseci do tri godine, pored 
stručnog odgajatelja, angažiraju se i medicinske sestre pedijatrijskog smjera koje u radu sa djecom 
oboljelom od dijabetesa mogu biti od iznimne koristi.

Inicijativa da se u JU „Djeca Sarajeva^ i osnovnim školama uposle asistenti medicinskog 
smjera (medicinske sestre i tehničari), trenutno nema uporište u legislativi i treba proći široku javnu 
raspravu kako bi se iznašlo najbolje rješenje za tretman djece oboljele od dijabetesa Tip 1. i 
eventualno uvelo u Zakon o predškolskom odgoju i obrazovanju. O tome svoju riječ trebaju dati sve 
relevantne institucije i stručnjaci.

Ministarstvo za odgoj i obrazovanje Kantona Sarajevo posvećeno je podizanju kvaliteta, 
kako predškolskog odgoja i obrazovanja, tako i ostalih nivoa obrazovanja i kontinuirano ulaže 
napore za iznalaženje rješenja koja će biti od koristi djeci i roditeljima, te društvenoj zajednici.

S poštovanjem, ,

1N115TRIC A

Naida Hota-Miiminović
V

Dostaviti:
*/f4. Naslovu 

2. Arhivi

